
ಪರಮೇಶ್ವರಸ್ತೋತ್ರಂ

ಜಗದೀಶ ಸುಧೀಶ ಭವೇಶ ವಿಭೋ
ಪರಮೇಶ ಪರಾತ್ಪರ ಪೂತ ಪಿತಃ .
ಪ್ರಣತಂ ಪತಿತಂ ಹತಬುದ್ಧಿಬಲಂ
ಜನತಾರಣ ತಾರಯ ತಾಪಿತಕಂ .. 1..

ಗುಣಹೀನಸುದೀನಮಲೀನಮತಿಂ
ತ್ವಯಿ ಪಾತರಿ ದಾತರಿ ಚಾಪರತಿಂ .

ತಮಸಾ ರಜಸಾವೃತವೃತ್ತಿಮಿಮಂ
ಜನತಾರಣ ತಾರಯ ತಾಪಿತಕಂ .. 2..

ಮಮಜೀವನಮೀನಮಿಮಂ ಪತಿತಂ
ಮರುಘೋರಭುವೀಹ ಸುವೀಹಮಹೋ .

ಕರುಣಾಬ್ಧಿಚಲೋಮಿರ್ಜಲಾನಯನಂ
ಜನತಾರಣ ತಾರಯ ತಾಪಿತಕಂ .. 3..

ಭವವಾರಣ ಕಾರಣ ಕರ್ಮತತೌ
ಭವಸಿಂಧುಜಲೇ ಶಿವ ಮಗ್ನಮತಃ .
ಕರುಣಾಂಚ ಸಮರ್ಪ್ಯ ತರಿಂ ತ್ವರಿತಂ
ಜನತಾರಣ ತಾರಯ ತಾಪಿತಕಂ .. 4..

ಅತಿನಾಶ್ಯ ಜನುರ್ಮಮ ಪುಣ್ಯರುಚೇ
ದುರಿತೌಘಭರೈಃ ಪರಿಪೂರ್ಣಭುವಃ .
ಸುಜಘಣ್ಯಮಗಣ್ಯಮಪುಣ್ಯರುಚಿಂ
ಜನತಾರಣ ತಾರಯ ತಾಪಿತಕಂ .. 5..

ಭವಕಾರಕ ನಾರಕಹಾರಕ ಹೇ
ಭವತಾರಕ ಪಾತಕದಾರಕ ಹೇ .

ಹರ ಶಂಕರ ಕಿಂಕರಕರ್ಮಚಯಂ
ಜನತಾರಣ ತಾರಯ ತಾಪಿತಕಂ .. 6..

ತೃಷಿತಂಚರಮಸ್ಮಿ ಸುಧಾಂ ಹಿತ ಮೇ-
ಽಚ್ಯುತ ಚಿನ್ಮಯ ದೇಹಿ ವದಾನ್ಯವರ .

ಅತಿಮೋಹವಶೇನ ವಿನಷ್ಟಕೃತಂ
ಜನತಾರಣ ತಾರಯ ತಾಪಿತಕಂ .. 7..

ಪ್ರಣಮಾಮಿ ನಮಾಮಿ ನಮಾಮಿ ಭವಂ
ಭವಜನ್ಮಕೃತಿಪ್ರಣಿಷೂದನಕಂ .

ಗುಣಹೀನಮನಂತಮಿತಂ ಶರಣಂ
ಜನತಾರಣ ತಾರಯ ತಾಪಿತಕಂ .. 8..

ಇತಿ ಪರಮೇಶ್ವರಸ್ತೋತ್ರಂ ಸಂಪೂರ್ಣಂ .

